
長慶集後序

作者：白居易　唐

本作品收錄於《全唐文/卷0675》

前三年，元微之為予編次文集而敘之，凡五帙，每帙十卷，訖長慶二年冬，號《白氏長

慶集》。邇來復有格詩、律詩、碑、志、序、記、表、贊，以類相附，合為卷軸，又從

五十一以降，卷而第之。是時太和二年秋，予春秋五十有七，目昏頭白，衰也久矣，拙

音狂句，亦已多矣。由茲而後，宜其絕筆，若餘習未盡，時時一詠，亦不自知也。因附

前集報微之，故復序於卷首云爾。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

